Nafarroako Parlamentuko Mahaiak, 2017ko irailaren 4an egindako bilkuran, honako erabaki hau hartu zuen, besteak beste:

Abuztuaren 30eko 77/2017 Foru Dekretuaren bidez, Nafarroako Gardentasunaren Kontseiluko lehendakari Pilar Yoldi López andrearen kargu-uztea xedatu da, hark hala eskatuta.

Abenduaren 21eko 11/2012 Foru Legearen 73. artikuluak xedatzen du Nafarroako Gardentasunaren Kontseiluko lehendakaria Nafarroako Gobernuak izendatuko duela foru dekretu bidez, lau urteko epe ez-luzagarrirako, izen eta gaitasun profesional handiko pertsonen artean. Hautatzea Nafarroako Parlamentuak eginen du gehiengo osoz, talde parlamentario ezberdinek proposatutako hautagaien artean aukeratuta.

Aipatu artikuluan eta Nafarroako Parlamentuko Erregelamenduko 37.1.Bederatzigarrena artikuluan ezarritakoarekin bat, Eledunen Batzarrarekin adostu ondoren, hona ERABAKIA:

1. Nafarroako Gardentasunaren Kontseiluko lehendakaria hautatzeko prozedura hastea, “Nafarroako Gardentasunaren Kontseiluko lehendakaria hautatzeko arauetan” xedatutakoari jarraituz (2016ko irailaren 8ko 101. NPAO).

2. Talde parlamentarioek eta foru parlamentarien elkarteek Nafarroako Gardentasunaren Kontseiluko lehendakaritzarako hautagaitzak aurkezteko epea 2017ko irailaren 21eko 12:00etan bukatuko da. Epe hori luzagarria da.

3. Erabaki hau Nafarroako Parlamentuko Aldizkari Ofizialean argitaratzea.

